
	4

	Әҙәбиәттән үтелгән темалар буйынса

Инеү диктанты.Өс быуатлыҡ тарих
Бөрө ҡалаһы— Башҡортостандың иң боронғо ҡалаларының береһе, Бөрө йылғаһының Ағиҙелгә ҡойған ерендә урынлашҡан.     1663 йылда   батша  Алексей  Михайлович әмере  буйынса Өфө воеводаһы  Ф. И. Сомов һалдыра башлай.Ҡала,  Башҡортостандың Рус дәүләтенә ирекле ҡушылыуынан һуң, хозур тәбиғәтле был төбәктәргә күпләп килеп ултыра башлаған урыҫтарҙың яңынан-яңы ерҙәргә хужа булып, унда ауылдар,сиркәүҙәр һалдырыуына ризаһыҙ башҡорттар яндырған Архангельский ауылы урынында ҡалҡып сыға.Өфөнән 98 км төньяҡта урынлашҡан ҡәлғә-ҡала төбәктәге һыу юлдарын да, ҡоро ер юлдарын да контролдә тота.
XVIII быуаттың икенсе яртыһына тиклем ул батша дәүләтенең көнсығыштағы форпосы була.
1774 йылда Салауат Юлаев етәкселегендәге башҡорттар Бөрөнө штурм менән ала һәм, янғын сығып, ҡала бөтөнләй янып бөтә яҙа. Ике йылдан ул ҡайтанан аяҡҡа баҫтырыла.(111 һүҙ)

1. Контроль диктант.Баймаҡ ҡалаһының башы

Таналыҡ буйында алтын эҙләү эштәрен үткән быуаттың урталарында Роттермунд тигән граф башлап ебәргән. Баймаҡ ҡалаһынан үрҙәрәк Таналыҡ үҙәнендә Граф күле тигән һыуһаҡлағыс ана шунан ҡалған да инде. Таналыҡ үҙәнендәге һәм ҡойған бәләкәй йылғалар буйындағы һибелмә алтын ятҡылыҡтары төньяҡ Иҫән ауылы тирәһенән башлана ла көньяҡҡа табан Рафиҡ ауылына тиклем һуҙыла. Ул ҙур ғына майҙанда алтынға бай иң бай урын – Мерәҫ ауылы менән Таналыҡ ауылы араһында була. Урын Таналыҡ алтын ятҡылығы тип атап йөрөтөлгән. Уның Баймаҡтан түбәнгә лә һуҙылып төшөүен иҫәпкә алһаҡ. Таналыҡ ятҡылығының оҙонлоғо 12 саҡрым самаһы булыр. Шуныһы ҡыҙыҡлы, хәҙерге Баймаҡ быуаһы аҫтында хәҙер ҙә һибелмә алтын запасы һаҡланып ҡалыуы асыҡланды. Революцияға тиклкм Таналыҡтан Әпек, Ольховка, Күҙәйылға һымаҡ бәләкәйерәк ятҡылыҡтарҙан иң кәмендә өс тонна алтын сығарылған…( 120 һүҙ)
Эш:Һуңғы һөйләмгә синтаксик анализ яһарға.

2.Контроль диктант.Заһир Исмәғилов

Хәҙерге башҡорт композиторҙары араһында Заһир Исмәғилоа иң күренекле урынды биләй. Ул 1917 йылда Белорет районының Сермән ауылында тыуған. Йырға, музыкаға булған ҙур һөйөүсе һәм һәләтле заһирҙы Башҡорт дәүләт академия театрына алып килә: унда ул артист һәм ҡурайсы булып эшләй. 1937 – 1941 йылдарҙа П.И. Чайковский исемендәге Мәскәү дәүләт кнсерваторияһының башҡорт бүлегендә уҡый, музыка һәм йыр серҙәрен өйрәнә. Был бүлекте тамамлағас, Ҙаһир Исмәғилов ошо консерваторияның композитор әҙерләү факультетына уҡырға инә һәм уны 1954 йылда тамамлап сыға. Шул йылдан бирле ул арымай – талмай хеҙмәт итә. Уның «Салауат Юлаев», «Шәүрә», «Ағиҙел тулҡындар», «Урал илселәре» тигән опералар, «Ҡоҙаҡ» 11 исемле музыкаль комедияһы, хор һәм симфоник оркестр өсөн яҙылған әҫәрҙәр, өс йөҙҙән ашыу йырҙары бөгөн дә халҡыбыҙ тарафынан яратып тыңлана. (112 һүҙ).

3.Контроль диктант.Бейеү сәнғәтенең йондоҙо

1955 йыл. Мәскәү. Баш ҡалабыҙҙа башҡорт әҙәбиәтенең һәм мәҙәниәтенең декадаһы бара. Мәскәү тамашасыларын башҡорт бейеүҙәренең нәфисле, еңелле, дауыллы ынтылышы, урыны менән һалмаҡлығы, һәр зирәклеге һәм йорлоғо шәйләнә. Шуға ла Рәүилә Хажиева башлап бейегән «Гөлнәзирә», «Зарифа», «Шаян ҡыҙҙар», «Дуҫлыҡ» кеүек күмәк, уның яңғыҙ башҡрған «Заһиҙә», «Оҙон сәс» кеүек дәртле һәм милли һыҙатлы 10 бейеүҙәре үҙебеҙҙең илдә генә түгел, ә башҡа бик күп сит илдәрҙә лә талапсан тамашасыларҙың ихтирамын яуланы. Береһенән – береһе ныҡымашлы оҫталыҡ талап иткән ул бейеүҙәргә Рәүиләнең күпме хеҙмәт һалғанын үлсәп булмай. Әммә Фәиҙи Ғәскәров исемендәге Башҡорт халыҡ бейеүҙәре ансамбленә, халыҡҡа һәм уның быуаттар төпкөлөнән килгән ҙур сәнғәтенә оло мөхәббәт аңлау ҡыйын түгел.( 116 һүҙ).

4.Контроль диктант.Ҡырсынташ

    Беҙҙең ауылдың иң оло урамы Дим буйлап һуҙылған. Шулай булыуына ҡарамаҫтан, ауыл уртаһынан картуф баҡсаларын йырып, Дим буйына бер генә тыҡрыҡ төшә. Бына ошо юлдан Ҡырсынташҡа килеп сығаһың. Дим һыуына һөҙәк кенә барып төшкән яры ваҡ ҡына ҡара ҡомдан торһа ла, һыуға инеү менән һыу төбөнә һибелгән төрлө төҫтәге мәрйен булып, ҡырсынташ йәйелеп китә.
    Ололар уны Ҡырсынташ ти, ә беҙ,йәштәр, ҡыҫҡа итеп “Ташлыҡ” тибеҙ. 
    Йәй буйы балалар ошонда уйнай, һыу инә, ҡыҙына. Кемдер балыҡ тота. Ололар ҙа эштән һуң бында килеп кер йыуа, арыуҙарын йыуып, һыу ҡойоноп сыға. Бында бик күңелле була!(122 һүҙ).
1.Ҡушма һөйләмдәрҙең аҫтына һыҙырға. 

Изложение.Әсә йыры.
Беҙҙең яҡта кешенең кешелеген уның ҡатын-ҡыҙға булған мөнәсәбәтенә ҡарап билдәләйҙәр. Мин дә шулай уйлайым:
Илдең  бөйөклөгөн, ундағы прогресты ҡатын-ҡыҙҙың хәленә ҡарап билдәләргә кәрәк. Ҡатын-ҡыҙ күҙ йәше аҡҡан ерҙә тормош шәп түгел, ә  ҡатын-ҡыҙ йырлаған ер – бәхетле ер, – тип әйтер инем.
Минең донъяла иң тәү күргән, иң тойған нәмәм – ул әсәйемдең йөҙө, уның йыры.
Әсә йыры – донълағы иң бөйөк йыр.Ҡалған бөтә йырҙар ҙа шунан башлана. Әгәр ҙә сәңгелдәк йыры булмаһа, моғайын, бүтән йырҙар ҙа тыумаҫ ине. Ул ваҡыт, бәлки, донъяла бәхет, шатлыҡ  әлегенән байтаҡҡа ҡайтышыраҡ булыр ине. Беҙ әсә йырын тиҫтәләрсә йыл үткәс тә, тормошобоҙҙоң иң ауыр һәм иң бәхетле сәғәттәрендә иҫкә төшөрәбеҙ.
Тау халҡы йүнһеҙ кеше тураһында: «Сәңгелдәктә ятҡанда, әсәһе,  моғайын, уға йыр йырламағандыр»,– ти. (12) Валентина Терешкова, ҡатын-ҡыҙҙарҙан беренсе космонавт, йыһандан әйләнеп ҡайтҡас, сит ил хәбәрсеһе тарафынан бирелгән: «Яратҡан кешегеҙҙең исеме нисек?»– тигән һорауға: «Әсәй»,– тип яуап биргән. (143 һүҙ). (Р. Ғамзатовтан).



















Йыллыҡ контроль эш.Һорауҙарға тулы яуап яҙырға.
1.Роберт Баймовтың “Сыбар шоңҡар” әҫәрендә З.Вәлиди менән М.Ғафуриҙың Мырҙаҡайға килеүенең сәбәбе нимәлә?
2.Кем ул Муса Мортазин?
3.Кәрим Ғәбдрәүф улы Хәкимов ҡайҙа һәм кем итеп эшкә ебәрелә?
4.Кем ул Зәки Вәлиди.Характеристика бирегеҙ.
5.Әхиәр Хәкимовтың  һуңғы йылдарҙа ижад иткән тематикаһы?
6.Әмир Әминевтың Бөйөк Ватан һуғышына арналған әҫәре?
7.Кем ул Миңлеғәле Ғөбәйҙуллин?
8.Хәҙерге башҡорт әҙәбитендә тарихи темаға яҙылған әҫәрҙәр?
9.Хәҙерге башҡорт әҙәбитендә сатира һәм юморға ҡоролған әҫәрҙәр?
10.А.Баймөхәмәтовтың “Ҡалдырма,әсәй!”әҫәренең төп темаһы?






















11-се класс .Йыллыҡ контроль тест
1.М.Кәримдең һуғыш темаһына яҙылған шиғырҙарын билдәләргә:
А) Төрөпкә, Ямғыр, Сит уттар.
Б) Таш өҫтәндәге гөлдәр, Дуҫыма, Вәғәҙәләр бирмә. 
2.М.Кәримдең “Ҡара һыуҙар”поэмаһының төп темаһы?
А)мөхәббәт темаһы
Б) һуғыш темаһы
В)Тыуған ил,ер темаһы
3.М.Кәримдең “Оҙон оҙаҡ бала саҡ” әҫәрендә Оло инәйҙе кем тип йөрөтәләр?
А)өләсәй Б)Апай В)Кендек әбей
4.Искәндәр Әсғәте кем ул?
А)Кендектең дуҫы Б)Ағаһы В)күршеһе
5.М.Кәримдең “Ай тотолған төндә” әҫәре  ниндәй жанрға ҡарай?
А)Трагедия Б)комедия В)хикәйә
6.Рәми Ғарипов ҡайҙа тыуған?
А)Мәсетле р-да Б)Салауат р-да В)Ҡыйғы районында
7.Р.Ғарипов тәржемәләрен ниндәй китапта туплаған?
А)Минең антологиям Б)Йүрүҙән 
8.Р.Ғариповтың “Дон Кихот”әҫәренең жанры?
А)монолог Б)драма В)әкиәт
9.Шиғырҙың авторы кем ?
Урал күкрәгендә йөрәк кеүек
Башҡортостан-тыуған илкәйем.
Шул йөрәктең ҡан тамыры булып
Күкһелләнә Ағиҙелкәйем
А)М.Кәрим .Уралым Б)Р.Ғарипов.Урал йөрәге В)Р.Бикбаев.Урал
10.Өҙөк ниндәй поэманан?
Телең барҙа илең бар,
Илең барҙа иркең бар,
Иркең барҙа күркең бар,
Ил биҙәргә дәртең бар…
А)Р.Ғарипов.Аманат Б)Р.Ғарипов.Уйҙарым В)Р.Ғарипов.Табыныу
11.Әхиәр Хәкимовтың  һуңғы йылдарҙа ижад иткән тематикаһы?
А)ауыл тормошо Б)һуғыш В)тарихи 
12.Ғ.Хөсәйенов Ҡанлы илле биш- романы ниндәй ихтилал тураһында яҙған?
А), Батырша тураһында Б) Салауат Юлаев тураһында В)Алдар батыр тураһында
13.Рауил Бикбаев”Һыуһаным һыуҙар бирегеҙ”- поэмаһының төп темаһы?
А)экология, әхлаҡ, әҙәп. Б)мөхббәт ,дуҫлыҡ В)тыуған ил ,Ватан
14. Ишембай районы Ҡолғона ауылында тыуған ,Башҡортостандың халыҡ яҙыусыһы,
 С.Юлаев премияһы лауреаты. 
Ижадының төп темаһы- экология, тәбиғәтте һаҡлау, рухи ныҡлыҡ, кешелеклек.Кем ул?
А)Мостай Кәрим Б)Рәшит Солтангәрәев В)Н.Мусин
15.Төп геойҙар:Төлкөсура, Сажидә,Рәхилә,Уйылдан.Н.Мусиндың ниндәй әҫәренән?
А)Йыртҡыс тиреһе Б)Һуңғы солоҡ В) Мәңгелек урман
Яуаптар:1-а,2-б,3-в,4-а,5-а,6-б,7-а,8-а,9-,10-а,11-в,12-а,13-а,14-в,15-
4

